
Para Juan, o meu Juanito: Juanjuanito. 
Grazas polos teus sorrisos, son o mellor agasallo.

José Carlos Andrés

A Sergio, la mia mummia preferita del mondo. 

Gómez



Exipto, no ano… no ano… Esqueceume o ano,  
pero seguro que esta historia aconteceu EN EXIPTO,  
quizais na pirámide de Khéops…

Ou na de Khefrén…

Ou igual foi na de Micerinos…?



Non lembro en cal das tres pirámides aconteceu,  
pero o importante é que unha momia…

UNHA MOMIA ESPERTOU!



—Que RABIAAA! Que fago agora esperta? Tiña que durmir polo 

menos cen anos máis. E agora teño...



A momia quixo saber QUE HORA ERA. 
Mirou o reloxo de sol…
Pero dentro da pirámide non había sol.

—AI, QUE LERIAAA! Non sei se teño  
que almorzar, xantar ou cear!

Quixo saber se era día  
ou noite mirando pola ventá.
Pero nas pirámides  
NON HAI VENTAS.'



—Teño máis fame que… Teño máis fame que… 
TEÑO MAIS FAME QUE UNHA MOMIA  
CON FAMEEE!!!
Todos os turistas saíron correndo e pronto non 
quedou ninguén, agás unha nena pequena…

'



—Teño FAMEEE!!
—Vasme COMER? —preguntoulle a nena.
—Claro que nooon!!! Cres que son un monstro?
O que me pasa é que levo moito tempo sen comeeer.

Teño máis fame que… TEÑO MAIS FAME QUE UNHA 
MOMIA CON FAMEEE!!!

'


